
Om denne boka

Dikt 2014 handlar om å vere i live i byrjinga av eit nytt tusenår, på kanten av samfunnsmessig og økologisk katastrofe. I eit direkte bildespråk og med ein fandenivoldsk tone, tek Ørntoft lesaren med gjennom eit marerittaktig poetisk landskap som både skremmer, fascinerer og provoserer. Frå dansk ved Erlend O. Nødtvedt og Britt Kristin Ese.


Theis Ørntoft

DIKT 2014

Frå dansk ved Erlend O. Nødtvedt og Britt Kristin Ese

I natt, i år

ein stad mellom alle sine atom

døydde det ein kalla mor mi.

Det blir sagt at ho framleis song mens dei skar henne opp.

Det blir sagt at olja draup frå levra hennar.

Eller det blir sagt

at ho fall gjennom dagar og netter

heilt til floda på botnen

bar liket med seg inn i jungelen.

Det blir sagt, og det er slik det blir sant.

Eg ser på skjelettet hennar

inne i ravklumpen på nattbordet

over taka blir himmelen bleik.

Så kjem sola.

